
 

 

 

 

 

ᑐᓴᕋᑦᓴᐃᑦ 

ᓄᐃᑕᐅᑦᓴᐅᑎᒋᒋᐊᓕᒃ 

 

   ᓯᐊᕐᑎᓯ ᐊᐃᑦᑐᐃᕗᖅ ᐊᖏᕈᑎᒥᒃ ᐳᓪᓚᐅᔭᕐᑕᓕᒻᒥᒃ ᐊᑦᓱᓈᒥᒃ ᐱᓇᓱᒐᑦᓴᒨᓂᖓᔪᓄᑦ 

 

ᑰᒃᔪᐊᖅ, ᑯᐸᐃᒃ, ᐆᒃᑑᐱᕆ 6, 2021–ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᑲᔪᓯᑦᓯᐊᑐᒃᑯᑦ ᐊᓂᒍᕐᑎᓯᑦᓱᓂ 

ᑭᖑᓪᓕᐹᕐᓯᐅᑎᒥᒃ ᐊᑦᓱᕈᕐᓇᑐᒥᒃ ᐱᕕᑦᓴᖃᕐᑎᓯᓛᕐᑐᒥᒃ ᑲᔪᓯᓗᓂ ᐱᒻᒪᕆᓐᓂᒃ ᓄᓇᕐᔪᐊᒧᑦ ᑲᕆᑕᐅᔭᒧᑦ 

ᐱᑐᑦᓯᒪᐅᑎᑦᓴᖓᑕ ᐱᓇᓱᐊᕐᑕᐅᓂᖓᓂᒃ.  ᑲᓇᑕᒥ ᓈᓚᐅᑎᒃᑯᑦ−ᑕᓚᕖᓴᒃᑯᑦ ᑐᓴᐅᒪᔪᓕᕆᔨᒃᑯᓗ ᑲᑎᖕᖓᔨᖏᑦ 

(ᓯᐊᕐᑎᓯ) ᐲᕐᓯᓚᐅᕐᑐᑦ ᐱᒻᒪᕆᒻᒥᒃ ᓴᐴᓗᑕᒥᒃ ᐊᐃᑦᑐᐃᓱᑎᒃ ᑫᐋᔩᒥᒃ ᐊᑐᐃᓐᓇᕈᕐᑎᓯᑦᓱᑎᒃ ᑮᓇᐅᔭᓂᒃ 

ᑭᖕᖒᒪᓇᕐᑐᓂᒃ.  

 

ᐊᐃᕆᓕ 2020ᒥ ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᑐᓂᔨᓐᓂᖁᖅ ᒪᕐᕉᓂᒃ ᐳᓪᓚᐅᔭᕐᑕᓕᒻᒥᒃ ᐊᑦᓱᓈᒥᒃ 

ᖃᕆᑕᐅᔭᕈᑎᒨᓕᖓᔫᓐᓂᒃ ᐱᓇᓱᒐᑦᓵᓂᒃ ᐃᓱᒪᑦᓴᓯᐅᕈᑕᐅᓂᐊᕐᑑᓂᒃ ᓯᐊᕐᑏᓰᒧᑦ.  

 

ᒫᑦᔨᐅᓚᐅᔪᒥ ᓯᐊᕐᑏᓰ ᐊᖏᕐᓂᖁᖅ $53.4-millionᓂᒃ ᑮᓇᐅᔭᖃᕐᑎᓯᓂᕐᒥᒃ ᒪᕐᕉᓂᒃ ᐱᓇᓱᒐᑦᓵᓂᒃ 

ᐃᓚᐅᔫᓐᓂᒃ ᑲᔪᓯᑎᑕᐅᓂᖓᓄᑦ ᐃᒪᐅᑉ ᐃᕐᖃᖓᒍᑦ ᐱᑐᐃᓂᕐᒥᒃ ᖃᕆᑕᐅᔭᕈᑎᐅᑉ ᐊᑦᓱᓈᖓᓂᒃ ᐳᕕᕐᓂᑐᒥᑦ  

ᑲᖏᕐᓱᔪᐊᒧᑦ ᐊᒻᒪᓗ ᐊᐃᑉᐸᖓᑕ ᐱᑐᑦᑕᐅᓂᖓᓂᒃ ᐊᑦᓱᓈᑉ ᖃᕆᑕᐅᔭᕈᑎᐅᑉ ᑳᕚᕚᓯᑲᒫᒥᑦ ᑰᒃᔪᐊᒧᑦ.  

ᓯᐊᕐᑎᓯ ᑐᖕᖓᓱᑦᑎᓯᑦᓱᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ ᑐᓂᔨᖁᔨᓐᓂᖁᖅ ᐊᓪᓚᖁᑎᓂᒃ 

ᐊᖏᕐᑕᐅᒋᐊᓕᓐᓂᒃ. 

 

ᖃᐅᔨᓴᕐᑕᐅᓯᐊᓚᐅᑲᑦᑎᓗᒋᑦ ᑐᓂᔭᕕᓃᑦ ᐊᓪᓚᖁᑏᑦ, ᓯᐊᕐᑎᓰᒃᑯᑦ ᐊᖏᖃᑎᖃᕐᓂᖁᑦ ᑖᓐᓇ ᑐᑦᓯᕋᐅᑎ 

ᑮᓇᐅᔭᖃᕐᑎᓯᓂᕐᒧᑦ ᐃᑲᔪᕐᑐᑕᑦᐅᓯᐊᓂᖓᓂᒃ.  ᓯᐊᕐᑏᓰ ᐲᕐᓯᑐᐃᓐᓇᓚᐅᖕᖏᓚᖅ ᑮᓇᐅᔭᖃᕐᑎᓯᓂᐅᑉ 

ᓴᐴᓗᑕᖓᓂᒃ ᑭᓯᐊᓂ ᐊᓯᐊᓂ ᑐᑭᑖᒥᓂ ᐊᖏᓚᐅᕐᖁᖅ ᑫᐋᔩ ᐱᓇᓱᐊᓛᕐᓂᒧᑦ ᐸᕐᓇᓯᒪᓂᕐᒥᒃ 

ᐊᓪᓚᓯᒪᔪᖁᑎᖓᓂᒃ ᐃᓕᓯᔪᒥᒃ ᖃᖓᐅᓛᕐᓂᖏᓐᓂᒃ ᐱᓇᓱᒐᑦᓴᖏᑦᑕ ᐊᒻᒪᓗ ᐊᑐᕆᐊᓖᑦ ᒪᓕᒋᐊᓖᓪᓗ 

ᐱᓇᓱᐊᕋᑦᓴᐃᑦ ᐱᔭᕇᕐᑕᐅᓛᕐᓂᖏᓐᓂᒃ.  ᑖᓐᓇ ᑐᑭᑖᕐᑕᖅ ᐋᕐᕿᓱᐃᕗᖅ ᐊᕐᖁᑎᒥᒃ ᑫᐋᔩᒧᑦ ᑮᓇᐅᔭᓂᒃ 

ᑭᖕᖒᒪᒋᔭᒥᓂᒃ ᐊᓂᑦᓯᓂᕐᒥᒃ ᑲᓇᑕᒥ ᑮᓇᐅᔭᖃᕐᑎᓯᓂᕐᒧᑦ ᐃᑲᔪᕐᑐᐃᔨᒃᑯᓂᑦ.  

 

ᐊᓪᓚᓯᒪᔪᒧᑦ ᓄᐃᑕᕕᓂᕐᒧᑦ ᓂᕿᑦᓯᕕᐅᓚᐅᕐᑐᒥ, “ᑲᑎᖕᖓᔩᑦ ᐅᖃᕆᐊᓪᓚᓂᕐᖁᑦ ᐱᒻᒪᕆᐅᓂᖓᓂᒃ 

ᑮᓇᐅᔭᖃᕐᑎᓯᓂᕐᒥᒃ ᐱᓇᓱᒐᑦᓴᓂᒃ ᐱᒍᓐᓇᑎᑦᓯᓂᐊᕐᑐᒥ ᓄᓇᓕᓐᓂ ᖃᓂᖕᖏᑐᒦᑦᑐᓂᒃ ᓄᓇᕕᒻᒦᑐᑎᑐᑦ 

ᓱᑲᑦᑐᒥᒃ ᓄᓇᕐᔪᐊᒧᑦ ᐱᑐᓯᒪᐅᑎᒥᒃ ᐱᒍᑦᔨᓂᒥᒃ ᐊᑐᐃᓐᓇᖃᕐᑎᓯᓂᕐᒥᒃ "ᑭᐅᓗᓂ ᐃᓅᖃᑎᒌᑦ ᐊᒻᒪᓗ 

ᑮᓇᐅᔭᓕᐅᕋᓱᐊᕐᓂᒧᑦ ᑭᖕᖒᒪᒋᔭᖏᓐᓂᒃ.” 

 

ᐅᖃᐅᓯᐅᓚᐅᕐᑐᖅ ᓯᐊᕐᑎᓯᒃᑯᓄᑦ ᓄᑖᒥᒃ ᑲᐃᓪᓗᑐᐃᒋᐊᕈᑎᒥᒃ ᐱᑎᑦᓯᕗᖅ ᑫᐋᔩ ᐊᑯᓃᕐᑐᒧᑦ ᑐᕌᒐᖓᓂᒃ 

ᓄᓇᕕᒻᒥ ᓱᑲᑦᑐᒥᒃ ᓄᓇᕐᔪᐊᒧᑦ ᖃᕆᑕᐅᔭᒧᑦ ᐱᑐᑦᓯᒪᑎᑦᓯᓂᕐᒥᒃ.  ᓯᐊᕐᑎᓯ ᐊᐃᑦᑐᐃᓯᒪᕗᖅ ᑫᐋᔩᒥᒃ 

ᑮᓇᐅᔭᓂᒃ ᑭᖕᖒᒪᒋᔭᖏᓐᓂᒃ ᐱᒐᓱᐊᓂᐊᓕᕐᓗᓂ ᐊᓪᓗᕆᐊᕐᓂᒧᑦ ᑐᕌᒐᒥᓂᒃ ᑎᑭᐅᑎᓂᕐᒧᑦ. 

 

 

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ  ᑐᓴᕈᑎᓕᕆᔩᑦ ᐱᓇᓱᕝᕕᖓ  

ᐅᖄᓚᐅᑎᖓ: (819) 964-2961 ᑭᓯᑦᓯᒍᑎᖓ. 2358                                                                                                                                                     

media@krg.ca 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐃᓅᖃᑎᒌᓅᓕᖓᑦᓱᓂ ᐊᑦᔨᒌᑦᑎᓯᑦᓯᐊᓱᓂ ᐃᓄᓕᒫᓂᒃ ᑎᒥᐅᔫᕗᖅ ᓄᐃᑕᕕᓂᖅ 

1978ᒥ, ᔭᐃᒥᔅ ᐸᐃᓗ ᑯᐸᐃᓪᓗ ᑖᕐᕋᖓᓂ ᐊᖏᖃᑎᒌᒍᑎᖓᑕ ᐊᑖᓂ.  ᑎᒥᐅᔪᖅ ᑲᒪᒋᔭᖃᕐᖁᖅ ᑯᐸᐃᒃ 

ᑕᕐᕋᖓᑕ ᐃᓘᓐᓇᓕᒫᑲᓴᖓᓂᒃ 55 ᖁᓛᓂ ᐃᓂᓂ ᓄᓇᓕᓕᕆᓂᕐᒥ, ᐃᖏᕐᕋᐅᑎᓕᕆᓂᕐᒥ, ᐊᕙᑎᓕᕆᓂᕐᑎᒃ,  

ᐳᓖᓯᓂᕆᓂᕐᒥᒃ, ᐱᓇᓱᒐᓕᕆᓂᕐᒥᒃ, ᐃᓕᓐᓂᐊᓂᕐᒥᒃ, ᑮᓇᐅᔭᓕᕆᓂᕐᒥᒃ, ᐸᐃᕆᑦᓯᕕᓕᕆᓂᕐᒥᒃ, ᐱᑦᓴᓂᒃ 

ᓄᓇᐅᓯᓕᕆᓂᕐᒥᒃ, ᓄᓇᐅᑉ ᐊᑐᕐᑕᐅᓂᖓᑕ ᐸᕐᓇᑕᐅᓂᖓᓂᒃ, ᐃᓄᓐᓂᒃ ᐊᑦᑕᓇᖕᖏᑐᒦᑎᑦᓯᓂᕐᒥᒃ ᐊᒻᒪᓗ 

ᐱᕙᓪᓕᐊᑎᑦᓯᓂᕐᒥᒃ. 


